
NORMAS DE ORGANIZACIÓN E FUNCIONAMENTO (NOF) 

1. INTRODUCIÓN 

 

O NOF son un conxunto de normas aprobadas polo Consello Escolar que regula o funcionamento do Centro e 

garante a axeitada coordinación de toda a comunidade. Estas normas son aplicables a todo o recinto escolar 

incluíndo todas as actividades extraescolares, complementarias e o servizo de comedor ofertado no centro. 

 

De acordo coa LEI 4/2011, do 30 de xuño, de Convivencia e Participación da Comunidade Educativa e o 

Decreto 8/2015, os centros tomarán as medidas necesarias para garantir  a harmonía nas aulas e acadar 

resultados positivos na comunidade educativa. 

 

Artigo 3. Fins e principios informadores das normas sobre convivencia nos centros docentes.  

 

As normas de convivencia nos centros docentes establecidas nesta lei oriéntanse aos seguintes fins, que 

informarán a súa interpretación e aplicación:  

 

a) A garantía dun ambiente educativo de respecto mutuo que faga posible o cumprimento dos fins da 

educación e que permita facer efectivo o dereito e o deber de aproveitar de xeito óptimo os 

recursos que a sociedade pon á disposición do alumnado no posto escolar.  

b) A educación no respecto dos dereitos e liberdades fundamentais, na igualdade de dereitos e 

oportunidades entre homes e mulleres e na igualdade de trato e non discriminación das persoas.  

c) A prevención e o tratamento das situacións de acoso escolar mediante medidas eficaces.  

d) O recoñecemento ao profesorado, en especial aos membros dos equipos directivos dos centros 

docentes, das facultades precisas para previr e corrixir as condutas contrarias á convivencia, así 

como da protección xurídica adecuada ás súas funcións.  

e) A co-responsabilidade das nais e pais ou das titoras ou titores no mantemento da convivencia nos 

centros docentes, como un dos principais deberes que lles corresponden en relación coa educación 

dos seus fillos ou fillas ou pupilos ou pupilas.  

f) Promover a resolución pacífica dos conflitos e fomentar valores, actitudes e prácticas que permitan 

mellorar o grao de aceptación e cumprimento das normas, avanzar no respecto entre todos os 

membros da comunidade educativa e a mellora da convivencia escolar.  

g) Avanzar no respecto entre todos os membros da comunidade educativa e na mellora da convivencia 

escolar.  

 

Na definición e esixencia dos deberes, é preciso ter en conta que o obxectivo último que debe perseguirse é 

alcanzar, coa colaboración de todos os sectores da comunidade educativa, un marco de convivencia e auto-

responsabilidade que faga practicamente innecesaria a adopción de medidas disciplinarias. En todo caso, 

cando estas resulten inevitables, as correccións terán un carácter educativo e deberán contribuír ao proceso 

de formación e recuperación do alumnado. Con esta filosofía de fondo, este capítulo do NOF pretende, 

dende a autonomía que a lei permite aos Centros, definir o réxime de convivencia e establecer un réxime 

propio para a corrección rápida daquelas condutas que poidan prexudicar leve ou gravemente a convivencia 

no Centro. 

2. CONDUTAS LEVES CONTRARIAS Á CONVIVENCIA 

 

2.1. FALTAS CONSIDERADAS LEVES 

 

2.1.1. Falta de puntualidade. 

2.1.2. Nula participación nas tarefas da clase. 

2.1.3. Non traer o material necesario. 

2.1.4. Non vir perfectamente equipado (chándal do colexio) nas clases de Educación Física e/ou vir cunha 

vestimenta pouco adecuada para un Centro Escolar. 

2.1.5. Comer e beber nas aulas. 

2.1.6. Non respectar as pertenzas dos membros da comunidade escolar. 

2.1.7. Falta  de coidado dos materiais e instalacións. 

2.1.8. Saír da aula sen permiso do/a profesor/a. Non agardar ao profesor/a dentro da aula (cando se regresa 

dos recreos, cambios de clase, etc.) 

2.1.9. Falta de respecto, consideración e  malos modos no diálogo cos profesores/as. 

2.1.10. Interrupción continuada da dinámica das clases. 

2.1.11. Utilización de palabras groseiras e malsoantes. 

2.1.12.Discriminación dalgún membro da comunidade educativa por razón de nacemento, raza, sexo o 

calquera outra circunstancia persoal ou social.  

2.1.13. Correr, saltar, berrar etc. por aulas e corredores do Centro. 

2.1.14. Non xustificar as faltas de asistencia e puntualidade á clase. 

2.1.15. Ensuciar a aula (tirar papeis, xices, ...) 

2.1.16. Traer dispositivos electrónicos de lecer ao recinto escolar (móbil, MP3, MP4, etc.) A este respecto, e  

segundo marca a lei, o profesorado está facultado para requirir ao alumnado, dentro do recinto escolar e 

tamén durante a realización de actividades complementarias e extraescolares, a entrega de calquera 

obxecto, substancia ou produto que porte e que estea expresamente prohibido polas normas do centro, 

resulte perigoso para a súa saúde ou integridade persoal ou a dos demais membros da comunidade 

educativa ou poida perturbar o normal desenvolvemento das actividades docentes, complementarias ou 

extraescolares. Ditos dispositivos serán requisados durante un máximo dunha semana, e serán os 

pais/nais/titores os únicos aos que se lles entregarán unha vez transcorrido este período. 

 

Cada unha destas faltas leves terá a súa correspondente sanción e ante condutas como as referidas 

seguirase un procedemento común de actuación que evite a proliferación das devanditas actitudes. 

 

O acumulo de 5 faltas leves constituirá unha falta grave. 

2.2. PROCEDEMENTO DE ACTUACIÓN. 

2.2.1. Falar co alumno/a privadamente sobre a actitude en cuestión por parte do profesor/a 

correspondente. 

2.2.2. Se non houbese unha solución satisfactoria o profesor/a comunicarallo ao titor/a. 

2.2.3. Se persistise o problema comparecencia inmediata ante o Xefe de Estudos, que valorará xunto coa 

Xefa do Departamento de Orientación a intervención ou non do Equipo de Mediación descrito no Plan de 

Convivencia do Centro. 

2.2.4. Un último paso dentro desta primeira fase sería comunicárllelo aos pais mediante procedemento 

escrito e con acuse de recibo. 

2.3. MEDIDAS CORRECTORAS  

 

2.3.1. Realización de traballos específicos en horario non lectivo. 

2.3.2.Realización de tarefas que contribúan á mellora e desenvolvemento das actividades do Centro, se 

procede, dirixidas a reparar o dano causado nas instalacións ou no material do centro ou nas pertenzas 

doutros membros da comunidade educativa. 

2.3.3.Suspensión do dereito a participar nas actividades extraescolares ou complementarias do Centro ata 

que a conduta que motivou a suspensión do dereito cese. 

2.3.4.Suspensión do dereito de asistencia a determinadas clases por un prazo máximo de tres días. Durante 

o tempo que dure a suspensión, o alumno permanecerá na Aula de Convivencia baixo a supervisión do 

profesorado de garda e deberá realizar os deberes ou traballos que se determinen para evitar a interrupción 

no proceso formativo. 

2.3.5.Suspensión do dereito de asistencia ao centro por un prazo máximo de 3 días lectivos. Durante o 

tempo que dure a suspensión, o alumno deberá realizar os deberes ou traballos que se determinen para 

evitar a interrupción no proceso formativo.  

 

As dúas últimas medidas comunicaranse inmediatamente á comisión de Convivencia. 

 

Segundo a Lei 4/2011, na aplicación das sancións terase en conta a idade do alumno e as súas circunstancias 

persoais, familiares e sociais. Así mesmo, aplicarase o Principio de Proporcionalidade tendo en conta a 

intencionalidade ou reiteración dos feitos, a natureza dos danos e a reincidencia.  

3.  CONDUTAS GRAVES CONTRARIAS Á CONVIVENCIA 

3.1. FALTAS CONSIDERADAS GRAVES 

3.1.1. Os actos de indisciplina, inxuria ou ofensas graves contra os membros da comunidade educativa. 

3.1.2. A reiteración, nun mesmo curso escolar, de condutas contrarias ás normas de convivencia do Centro. 

(Reiteración de 5 faltas leves ou persistencia da conduta que orixina a falta). 

3.1.3. A agresión grave física ou moral contra os membros da comunidade escolar. 

3.1.4. A suplantación de personalidade en actos da vida docente e a falsificación ou subtracción de 

documentos académicos (exercicios, boletíns, notas informativas, exames, xustificantes de falta de 

asistencia, etc.). 

3.1.5. Os danos graves causados por uso indebido ou intencionadamente no material, nos documentos do 

Centro ou nas instalacións do mesmo, así como os roubos e furtos  aos membros da comunidade escolar. 

 

3.1.5.1 Merece un apartado especial todo o referente ao equipamento da Aula Abalar de 5º e 6º de 

Educación Primaria.  

O alumnado que fai uso deste equipamento (previamente autorizados polos proxenitores) deberá 

cumprir unhas normas e protocolos estritos. O seu incumprimento será tipificado como falta grave 

ou moi grave.  

A Lei 4/2011, do 30 de xuño, de convivencia e participación da comunidade educativa (DOG nº 136 

do 15/07/2011), no seu artigo 15 apartado g) especifica como conduta gravemente prexudicial para 

a convivencia, os danos graves causados de forma intencionada ou por neglixencia grave ás 

instalacións e aos materiais dos centros docentes, incluídos os equipos informáticos e o software. 

A mesma Lei anterior especifica no seu artigo 13 sobre a responsabilidade e reparación de danos, no 

punto 1, que o alumnado está obrigado a reparar os danos que cause, individual ou colectivamente, 

de forma intencionada ou por neglixencia, ás instalacións e aos materiais dos centros docentes, 

incluídos os equipos informáticos e ao software, …, ou a facerse cargo do custo económico da súa 

reparación. …  

As nais e pais ou as titoras ou titores serán responsables civís nos termos previstos pola lexislación 

vixente. 

As sancións que se poderán contemplar, en función da gravidade do incumprimento son: 

 A retirada de privilexios temporais de utilización do portátil. 

 Interromper temporalmente a participación do estudante no proxecto. 

 Unha sanción económica que se determinará en cada caso tendo en conta a natureza e 

gravidade do dano causado. 

 Calquera outra aprobada polo Consello Escolar e que se inclúa no NOF do Centro. 

 

3.1.6. O incumprimento das sancións impostas. 

3.1.7. Abandonar nas horas lectivas o recinto escolar, sen a compañía dos pais, titores ou algún adulto 

responsable previamente autorizado.  

3.1.8. Fumar no recinto escolar. 

3.1.9. Facer uso do móbil ou outros dispositivos electrónicos de lecer no recinto escolar e facer difusión de 

fotografías, etc, nas redes sociais.  

 3.1.9.1. Facer un uso indebido das redes sociais 

3.1.10. Os actos de incorrección e desconsideración con compañeiros/as e outros membros da comunidade 

escolar. 

 

As condutas enumeradas graves serán comunicadas aos pais/titores e aos órganos competentes (Comisión 

de Convivencia, Consello directivo, Consello escolar, Inspección Educativa...) para que sexan estas últimas as 

que diten as medidas correctoras establecidas no artigo 39 do Decreto 8/2015. 

 

Cando se produza algunha destas faltas consideradas graves, abrirase un Expediente ao alumno/a que se 

levará diante dos órganos competentes para que decidan en consecuencia.  

3.2. PROCEDEMENTO DE ACTUACIÓN (EXPEDIENTE) 

3.2.1.  O director ou o Consello Escolar, tras a recepción da información escrita, que considere gravemente 

prexudicial, iniciará o expediente disciplinario.  

3.2.2. O director, seguindo os prazos estipulados no Procedemento Corrector de Condutas Contrarias á 

Convivencia da Xunta e adaptado ás Leis 39/2015 e 40/201,dende que se teña coñecemento dos feitos, 

designará como instrutor do expediente un profesor. Notificaráselles ao alumno e aos seus representantes 

legais e ao servizo de Inspección nun prazo máximo de tres días lectivos dende o coñecemento da conduta. 

O alumno e os seus pais poderán recusar o instrutor, cando da súa conduta ou manifestacións poida inferirse 

falta de obxectividade. O director, ao iniciarse o procedemento ou en calquera momento, por decisión 

propia ou a proposta do instrutor, poderá adoptar as medidas que estime convenientes.  

3.2.3.  O profesor instruirá o expediente seguindo os prazos legais, tomando declaración por escrito ás 

persoas que considere que poidan achegar datos de interese ao expediente. A declaración será asinada polo 

instrutor e o declarante unha vez lida.  

3.2.4. O profesor instrutor realizará un prego de cargos, logo das actuacións practicadas, que se dirixirá aos 

pais do alumno. Estes teñen 2 días de prazo para alegar o que estimen oportuno.  

3.2.5. Concluída a instrución, o profesor reunirase cos pai e o alumno, explicándolles as actuacións levadas a 

cabo para esclarecer os feitos. Faráselles saber que teñen 2 días para presentar novas alegacións.  

3.2.6. O profesor formulará ao Director unha proposta de resolución que conteña: feitos imputados, 

cualificación dos feitos e  proposta de resolución.  

3.2.7. O director envía unha copia certificada con aviso de recibimento aos representantes do alumno, 

indicando que teñen 2 días de prazo para examinar o expediente e alegar o que consideren na súa defensa. 

Así mesmo informará ao Servizo de Inspección.  

3.2.8. O director presenta ao Consello Escolar o expediente e a proposta. Comprobará que se cumpriron os 

trámites e analizará se as medidas propostas polo instrutor se axustan ao disposto no RD e son coherentes 

cos feitos e a súa cualificación; tras o cal ratificará ou modificará a súa resolución. Devandita resolución 

notificarase aos representantes do alumno coa indicación do recurso que contempla o artigo 56 ante o 

Director Provincial. Tamén se enviará notificación á Inspección.  

 

O Consello poderá levantar a suspensión do dereito de asistencia antes do final do prazo previsto, previa 

constatación dun cambio positivo na súa actitude.  

 

3.3. MEDIDAS CORRECTORAS 

3.3.1. Suspensión do dereito a participar nas actividades extraescolares ou complementarias do Centro por 

un período de entre dúas semanas e un mes. 

3.3.2. Suspensión do dereito de asistencia a determinadas clases durante un período superior a 3 días e 

inferior a 2 semanas. Neste tempo que dure a suspensión, o alumno/a deberá realizar as tarefas que se 

determinen para evitar a interrupción no proceso formativo. 

3.3.3. Suspensión do dereito de asistencia ao Centro durante un período superior a 3 días lectivos e inferior a 

1 mes. Durante o tempo que dure a suspensión, o alumno deberá realizar as tarefas que se determinen para 

evitar a interrupción no proceso formativo. 

3.3.4. Cambio de Centro. 

 

4. FALTAS DE ASISTENCIA 

Como caso á parte, non tipificado como conduta gravemente prexudicial para a convivencia do Centro, pero 

con incidencia decisiva na marcha académica do alumnado, consideraremos as faltas de asistencia non 

xustificadas e reiteradas.  

Tal feito pode supoñer a imposibilidade de que un alumno/a sexa avaliado/a segundo os criterios marcados 

para a avaliación continua. Se así fose, este alumnado terá dereito a presentarse a un exame final ao 

rematar o curso académico. Consideramos que o número de faltas sen xustificación que impedirá a 

avaliación continua será o seguinte: 

 Áreas ou materias cunha 1 hora semanal  6 faltas 

 Áreas ou materias con 2 horas semanais de clases 12 faltas 

 Áreas ou materias con 3 horas semanais de clases 18 faltas 

 Áreas ou materias con 4 horas semanais de clases 24 faltas 

Partindo da base da obriga dos pais/nais/titores de xustificar por escrito as faltas dos seus fillos/as ao Centro 

imos desenvolver un Procedemento de corrección das faltas inxustificadas: 

- Os pais/nais/titores serán informados de toda falta de asistencia inxustificada dos seus fillos/as. (Sería 

conveniente que en caso de enfermidade superior a 3 días os pais/nais comunicasen a ausencia do seu 

fillo/a á Secretaría do Centro. Isto non exclúe a xustificación escrita ao reintegrarse o alumno/a ás 

clases). 

- Se non se puidese contactar cos pais/nais para informarlles da falta reiterada de asistencia ás clases, 

dos seus fillos/as, o Centro enviará unha carta certificada con aviso de recibimento na que se 

especificarán as ausencias, non xustificadas. 

- Se, a pesar de todo isto, continuase a falta de información por parte dos pais/nais/titores, o Centro 

valorará a activación do Protocolo de Absentismo Escolar. 

 

4.1. PROTOCOLO DE ABSENTISMO ESCOLAR 

 

Tal como establece o artigo 22 do Decreto 229/2011,  absentismo é a ausencia ao centro escolar sen causa 

debidamente xustificada do alumnado en idade de escolarización obrigatoria. Para ser considerado 

absentismo, esta ausencia debe supor un mínimo do dez por cento (10 %) do horario lectivo mensual. As 

faltas de asistencia non debidamente xustificadas serán as que computen para a cualificación do posible 

absentismo. 

 

Cando o profesorado verifique que unha alumna ou un alumno presenta un número de faltas de asistencia a 

clase sen xustificar superior ao dez por cento (10 %) do horario lectivo dun determinado mes proporá o 

inicio dun EXPEDIENTE DE ABSENTISMO.  

 

 

5. NORMATIVA DERIVADA DA SITUACIÓN SANITARIA ACTUAL 

 

Ver Anexo I NOF Covid-19. 

 

Vigo a 25 de setembro de 2020 

Presidente/a do Consello Escolar 

 

 

Fdo.: Sonia Camino Mata 

6. INSTRUCIÓNS E NORMATIVA PARA a continuidade online do aprendizaxe CLASES 
VIRTUAIS/VIDEOCONFERENCIAS 

 

Ver Anexo II NOF Aprendizaxe semipresencial ou online. 

 

ANEXO I NOF COVID – 19 
 
A convivencia escolar é clave para poder enfrontar a situación na que nos atopamos. O bo trato e o respecto 

son principios básicos para levar unha harmonía en todas as interaccións e relacións que poidan presentarse 

durante este período. 

 

Este Anexo complementa as NOF (Normas de Organización e Funcionamento) do Colexio Possumus 

(aprobadas polo Consello Escolar o 25 de setembro de 2018) e ten por finalidade entregar un Plan de Acción 

fronte ás distintas faltas de conduta que podan xurdir no centro escolar con respecto as novas normas que 

se foron establecendo como consecuencia da pandemia do COVID-19. 

 

O presente Anexo será aplicado a todo o alumnado do Colexio Possumus para garantir unha boa convivencia 

neste excepcional e complexo período que vivimos. 

 
1. NORMAS DE CONDUTA 

 

Toda a Comunidade Educativa (o persoal docente e non docente, pais e alumnos) será responsable directo 

do cumprimento das normas de conduta, a disciplina escolar e o mantemento dun bo clima de convivencia. 

Cando as normas non sexan cumpridas será o persoal docente o responsable directo da aplicación da 

sanción que corresponda, segundo a falta cometida. O control das faltas cometidas é competencia do 

titor/a. Cando as medidas tomadas sexan insuficientes e a conduta sexa reincidente derivarase á Xefatura de 

Estudos. 

 

Procederemos a complementar os dereitos e deberes da seguinte maneira: 

 

2. DEREITOS DO ALUMNADO 

 

1. Dereito á continuidade da educación. Todo o noso alumnado ten como principal dereito a seguir 

recibindo unha educación que lles permita acceder a oportunidades para a súa formación e 

desenvolvemento integral. A crise sanitaria producida polo COVID-19 non pode significar unha 

interrupción ou suspensión do dereito á educación do noso alumnado. 

 

2. Dereito á Inclusión Educativa. É de vital importancia coñecer as condicións para a aprendizaxe de todas os 

estudantes e as súas familias, así como tamén as súas condicións de conectividade e as posibilidades de 

apoio por parte dos adultos responsables. 

 

3. Dereito á información e á comunicación. Temos o compromiso de informar debidamente a toda a 

comunidade educativa sobre os distintos protocolos, plans e decisións. 

4. Dereito a desenvolverse nun ambiente tolerante e a recibir un trato digno. As condutas que 

poidansignificar uns malos tratos, bullying ou unha burla cara aos distintos membros da Comunidade, 

revistendunha maior gravidade dado a complexa situación social e emocional pola cal nos atopamos 

atravesando. 

 

5. Dereito á protección da súa saúde. O Covid-19 é unha nova enfermidade que implicou a adopción dunha 

serie de medidas de distinta índole e de distintos niveis. Como Colexio temos o deber de resgardar a 

saúde de toda a nosa Comunidade, polo que se implementaron unha serie de medidas preventivas 

seguindo as esixidas polo Protocolo actual. 

 

3. DEBERES DO ALUMNADO 

 
1. A asistencia a clase e ás actividades educativas programadas polo colexio. Desenvolver as actividades de 

aprendizaxes enviadas polos profesores e entregalas dentro dos prazos estipulados e informar en caso 

de non poder cumprir con eles. 

2. A puntualidade a todos os actos previstos polo centro. 

3. Responsabilidade no uso da tecnoloxía. 

4. Cumprir as medidas de prevención e protección fronte ao Covid–19 recollidas no Plan de Adaptación do 

Centro Escolar. Non permitiremos ningunha acción que non se axuste ás normas sanitarias actualmente 

implantadas ou que poña en perigo á comunidade educativa. 

5.  Informarse sobre o material académico e de aprendizaxe posto a disposición na plataforma do Colexio. 

6. Manter un trato respectuoso con todos os integrantes da Comunidade Educativa, evitando toda 

situación que implique algún tipo de malos tratos ou burla non permitidos. 

7. Utilizar as canles de información dispostos polo establecemento, segundo horario de atención 

informado. 

8.  O mantemento dunha actitude correcta no centro, non permitíndose o uso ou exhibición de móbiles, 

outros dispositivos electrónicos ou calquera obxecto que poida distraer ao propio alumno ou aos seus 

compañeiros.  

9. O trato correcto cara ao persoal docente e non docente e compañeiros, non permitíndose, en 

ningúncaso, o exercicio de violencia física, psíquica ou verbal. 

10. O respecto á autoridade do persoal docente e non docente do centro, tanto dentro da clase como no 

resto do recinto escolar. 

11. Manter un adecuado clima de convivencia en todos os espazos e actividades do centro. 

 
4. SANCIÓNS 

Ante algunha das faltas mencionadas anteriormente, e tendo en conta a situación sanitaria que estamos a 

vivir, as sancións que se contemplan serán as seguintes en función da gravidade da acción e da reiteración 

da mesma: 

- Amoestación verbal e rexistro da falta. 

- Chamada telefónica aos pais e expulsión inmediata do Centro (por un período de 1 a 3 días segundo 

a gravidade do feito ou falta) por incumprimento das normas establecidas pola situación sanitaria. 

- Expulsión con apertura de expediente administrativo logo de tres expulsións inmediatas por 

incumprimento das normas establecidas pola situación sanitaria. 

- Calquera outra aprobada polo Consello Escolar e que estea incluída nas NOF do Centro. 

ANEXO II NOF APRENDIZAXE SEMIPRESENCIAL OU ONLINE 
 

 
INSTRUCIÓNS E NORMATIVA PARA a continuidade online do aprendizaxe CLASES 
VIRTUAIS/VIDEOCONFERENCIAS 
 
O obxectivo desta normativa é que o noso alumnado poida realizar o seguimento das clases virtuais con 
garantías xurídicas.  
 
Para o efecto, as familias e o alumnado deberán ter en conta o seguinte: 
 

- A asistencia ás clases virtuais é de obrigado cumprimento. Se o/a alumno /a non se conecta o titor/a 
reclamará a xustificación pertinente e levarase a cabo a apertura do Protocolo de Absentismo de 
non existir causa xustificada. 
 

- A puntualidade será indispensable para o bo desenvolvemento das videoconferencias. Unha vez 
iniciada a sesión e despois dun tempo prudencial de espera, xa non se lle permitirá ao alumno/a o 
acceso a devandita clase. 
 

- O alumno/a terá que acceder ás videoconferencias coa cámara do seu dispositivo (PC, Tablet ou 
smartphone) activado durante toda a clase on-line.  
 

- O alumno/a terá que acceder co micrófono do seu dispositivo silenciado (mute activado) para 
conseguir un normal desenvolvemento da devandita sesión telemática. Só o activará cando o 
profesor/a así llo indique. 
 

- O chat da videoconferencia só se utilizará para facer uso da palabra ou para realizar algunha 
pregunta concreta ao docente en cuestión. 

 
- O alumno/a mostrará unha postura e vestimenta adecuada para a clase on-line. 

 

- No caso de que algún usurario non pertenza á clase e mesmo ao centro escolar, ou calquera 
tentativa de acceso suplantando a identidade dalgún alumno/a, automaticamente a sesión de 
videoconferencia será suspendida. 

 
- Está totalmente prohibido a gravación e posterior difusión das videoconferencias por calquera 

medio, debendo axustarse única e exclusivamente á finalidade indicada polo noso centro educativo. 
 

- O  Colexio queda exento de calquera responsabilidade que puidese derivarse pola posterior difusión 
que fixese o alumnado das gravacións e/ou fotografías das videoconferencias que se realicen entre o 
profesorado e alumnado, sendo os únicos responsables os autores da devandita difusión.  

 
- Os materiais elaborados, tanto polo profesorado como polo alumnado, nos que use a súa voz, 

imaxe, etc. só poderán ser utilizados no ámbito educativo e dentro do contexto da propia actividade. 
 



 

Normas de Organización e Funcionamento do Centro 

- As videoconferencias están destinadas exclusivamente para o alumno/a e o profesor/a da materia 
correspondente a impartir. Rogamos, que en cumprimento da Lei de Protección de datos e do 
menor, que os familiares se absteñan de participar das mesmas. 
 

- En caso de incumprimento dalgunha das normas anteriormente citadas, o profesor/a resérvase o 
dereito de suspender o acceso ao alumno/a á videoconferencia e mesmo dar por finalizada a 
mesma. As faltas de asistencia e de comportamento inadecuado dos alumnos, serán comunicadas 
aos pais e/ou titores legais a través da Plataforma, tomándose as medidas oportunas se fose 
necesario en base as Normas de Organización e Funcionamento do centro.  

 
- O Centro, por aplicación dos seus protocolos de protección de datos que tamén teñen o seu propio 

marco legal, non cederá os seus datos a ningún terceiro e garantirá os seus dereitos de propiedade 
intelectual e os dereitos de acceso, rectificación, supresión, portabilidade, limitación ou oposición ao 
tratamento.  
 

- A descarga, difusión distribución ou divulgación da gravación das clases, así como compartir as 
mesmas nas redes sociais, suporá unha vulneración do dereito fundamental á protección de datos e 
o dereito á propia imaxe e á propiedade intelectual. Estes usos están prohibidos, de tal forma que se 
non se respectasen, esixiranse responsabilidades legais aplicables á/s persoa/s infractora/s. 
 

- Se as imaxes captadas polos familiares e/ou alumnado fosen difundidas, en calquera plataforma 
dixital ou nas redes sociais, os familiares asumirán a responsabilidade pola comunicación das imaxes 
a terceiros que non poderían realizar salvo que obtivesen o consentimento previo dos interesados. 
 

 

 

 

 

NORMAS DE ORGANIZACIÓN E FUNCIONAMENTO 

 

D/Dona .............................................................................................................................. pai/nai ou titor/a  do 

alumno/a .................................................................................................. de  ................................. ESO doume 

por informado/a das normas referidas á convivencia do Centro e ao Réxime Disciplinario. 

 

 

  Asdo: 


